Ա Մ Փ Ո Փ Ա Թ Ե Ր Թ
«ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ՇՈՒԿԱՆԵՐԻՆ ՆԵՐԿԱՅԱՑՎՈՂ
ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	30 նոյեմբեր 2023

	
	ԳՍ//36613-2023

	Հայտնում ենք, որ «Գյուղատնտեսական կենդանիների շուկաներին ներկայացվող պահանջները և անասնաբուժասանիտարական վերահսկողության կարգը» Հայաստանի Հանրապետության կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում, մարզպետների աշխատակազմերում և համայնքապետարաններում։
Նախագծի վերաբերյալ առարկություններ և առաջարկություններ չկան։
	Ընդունվել է։

	ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	04 դեկտեմբերի 2023թ․

	
	/03․3/15245-2023

	«Գյուղատնտեսական կենդանիների շուկաներին ներկայացվող պահանջները և անասնաբուժասանիտարական վերահսկողության կարգը» սահմանելու մասին Հայաստանի Հանրապետության կառավարության որոշման Նախագծի վերաբերյալ հայտնում եմ հետևյալը՝
· Նախագծի վերնագրից հանել գյուղատնտեսական բառը:

	Չի ընդունվել։
Ներկայացված նախագիծը վերաբերվում է գյուղատնտեսական կենդանիների շուկաներին ներկայացվող պահանջներին, իսկ կենդանիների շուկա հասկացությունը տարածվում է նաև տնային և էկզոտիկ կենդանիների վրա, որը ՀՀ Էկոնոմիկայի նախարարության գործունեության շրջանակներից դուրս է։

	· Նախագծի հավելվածի 2-րդ կետը շարադրել հետևյալ խմբագրությամբ՝ «կենդանիների շուկան` առևտրի իրականացման վայր է, որտեղ իրականացվում է կենդանի կենդանիների առուվաճառք»:
	Չի ընդունվել։
Նախագիծը վերաբերում է գյուղատնտեսական կենդանիների շուկային, որտեղ վաճառվում են միայն կենդանի վիճակում գտնվող կենդանիները, իսկ կենդանական ծագման մթերքի վաճառքը արգելվում է։

	· Նախագծի հավելվածի 4-րդ կետից հանել «պետք է հայտարարությանը կցված լինի Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշմամբ հաստատված N 2 հավելվածի N 1 ձևի անասնաբուժական ուղեկցող փաստաթուղթը՝ վկայականը», քանի որ նշվածը «Ընդհանուր դրույթներ» բաժնով կարգավորման առարկա չէ: Ձև N1 անասնաբուժական վկայականը չի կարող նախապես կցվել առցանց դիմումին, քանի որ վկայականում կենդանու տեղափոխման վայրը` մարզը, համայնքը, ստացող իրավաբանական անձի անվանումը, գործունեության իրականացման վայրը, ֆիզիկական անձի անունը, ազգանունը, բնակության վայրը, ճանապարհը, փոխադրամիջոցի տեսակը, պետական համարանիշը, փոխադրման պայմանները ենթակա են պարտադիր լրացման և համաձայն Հայաստանի Հանրապետության կառավարության 2010 թվականի N1499-Ն որոշման 1-ին հավելվածի 20-րդ մասի՝ Հայաստանի Հանրապետության տարածքում անասնաբուժական պետական հսկողության ենթակա բեռների փոխադրման համար տրվող անասնաբուժական ուղեկցող փաստաթղթերի և համապատասխանության տեղեկանքի գործողության ժամկետը 3 աշխատանքային օր է` սկսած տալու օրվանից:
	Ընդունվել է։ 


	· Նախագծի հավելվածի 5-րդ կետում հանել «ֆիզիկական կամ» բառերը, քանի որ «Առևտրի և ծառայությունների մասին» Հայաստանի Հանրապետության օրենքի 2-րդ հոդվածով «առևտրի իրականացման վայրի կազմակերպիչ» հասկացությունը իրենից ներկայացնում է տվյալ օրենքով սահմանված դեպքերում առևտրի իրականացման վայրի կազմակերպման իրականացման իրավունք ձեռք բերած և առևտրի իրականացման վայրի աշխատանքը կազմակերպող, տվյալ օրենքով սահմանված պարտավորություններ կամ իրավունքներ ունեցող իրավաբանական անձ կամ անհատ ձեռնարկատեր:
	Ընդունվել է։

	· Նախագծի հավելվածի 5-րդ կետում «(այսուհետ՝ սննդամթերքի անվտանգության տեսչական մարմին)»-ը փոխարինել «(այսուհետ՝ Լիազոր մարմին)» բառերով:
	Ընդունվել է։

	· Նախագծի հավելվածի 6-րդ կետի 5-րդ ենթակետում «էլեկտրա- » բառը փոխարինել «էլեկտրաէներգիա» բառով:
	Ընդունվել է։

	· Նախագծի հավելվածի 6-րդ կետի 6-րդ ենթակետում «հարմարություններով» բառից հետո ավելացնել «(մուտքի և ելքի մոտ ախտահանիչ ավազան կամ ցողարկիչ)»:
	Ընդունվել է։

	· Նախագծի հավելվածի 6-րդ կետի 7-րդ ենթակետը հանել:
	Ընդունվել է։

	· Նախագծի հավելվածի 6-րդ և 7-րդ կետերի միջև կատարել տեղափոխություն:
	Ընդունվել է։

	· Նախագծի հավելվածի 10-րդ կետի 3-րդ ենթակետում «անասնաբույժի սենյակ,» բառերից հետո ավելացնել «հիվանդ կամ հիվանդության մեջ կասկածվող կենդանիների մեկուսացման համար նախատեսված փակ տարածք,»: 
	Ընդունվել է։

	· Նախագծի հավելվածի 12-րդ և 13-րդ կետերը հանել:

	Մասամբ է ընդունվել։
Հիվանդությունների կանխարգելման նպատակով հարկավոր է տարանջատել շուկայի տարածքում վաճառվող ապրանքատեսականին։ Նախագծի հավելվածի 12-րդ կետը հանվել է։

	· Նախագծի հավելվածի 14-րդ կետը տեղափոխել «Ընդհանուր դրույթներ» բաժին և «գյուղատնտեսական սննդամթերք» բառերը խմբագրել` «գյուղատնտեսական արտադրանք (սննդամթերք)»:
	Ընդունվել է։

	· Նախագծի հավելվածի 15-րդ կետը խմբագրել հետևյալ բովանդակությամբ՝ «Շուկայի գործունեությունը կազմակերպող իրավաբանական անձը պարատավոր է շուկան ապահովել սպասարկող անասնաբույժով՝ վաճառքի ենթակա կենդանիների պարտադիր անասնաբուժական, ինչպես նաև կենդանիներին ուղեկցող Ձև N1 անասնաբուժական վկայականի զննում իրականացնելու համար, ինչպես նաև խոշոր եղջերավոր կենդանիների առուվաճառքի ժամական ԱնիՊաս համակարգում իրականացնի կենդանու տիրոջ փոփոխություն։»
	Մասամբ է ընդունվել։
Խմբագրվել է և հաշվի է առնվել, որ շուկայի  գործունեությունը կարող է կազմակերպել նաև անհատ ձեռնարկատերը, իսկ շուկան սպասարկող անասնաբույժի պարտավորությունները նախատեսված է 17-րդ կետով։

	·  Նախագծի հավելվածի 16-րդ կետում «Շուկան» բառը փոխարինել «Շուկայի» բառով:
	Ընդունվել է։

	· Նախագծի հավելվածի 18-րդ կետը շարադրել հետևյալ խմբագրությամբ՝ «Կենդանիների անասնաբուժական զննման համար շուկայի մուտքի մոտ պետք է առանձնացնել հատուկ ցանկապատված տարածք և միայն անասնաբույժի կողմից կենդանիների պարտադիր անասնաբուժական, ինչպես նաև կենդանիներին ուղեկցող Ձև N1 անասնաբուժական վկայականի զննումից հետո կենդանին կարող է մուտք գործել շուկա։»
	Մասամբ է ընդունվել։
Սույն նախագիծը վերաբերում է միայն գյուղատնտեսական կենդանիներին, առաջարկը խմբագրվել է 18-րդ և 19-րդ կետերում։

	· Նախագծի հավելվածի 20-րդ կետը շարադրել հետևյալ խմբագրությամբ՝ «Հիվանդ կամ հիվանդության մեջ կասկածվող  կենդանիներ հայտնաբերելու դեպքում՝ կենդանիները մեկուսացվում են և անասնաբույժի կողմից իրականացվում է կլինիկական զննում՝ Լիազոր մարմնի տեսուչի ցուցումով և հանձանարարությամբ։»
	Ընդունվել է։


	· Նախագծի հավելվածի 21-րդ կետը շարադրել հետևյալ խմբագրությամբ՝ «Կլինիկական զննման արդյունքում հիվանդ կամ հիվանդության մեջ կասկածվող կենդանիներ հայտնաբերելու դեպքում անասնաբույժը պարտավոր է արգելել վերջիններիս մուտքը շուկա, անմիջապես տեղեկացնել Լիազոր մարմնին և համայնքը սպասարկող անասնաբույժին՝ համապատասխան միջոցներ ձեռնարկելու համար:
	Ընդունվել է։


	· Նախագծի հավելվածի 22-րդ կետը շարադրել հետևյալ խմբագրությամբ՝ «Շուկայի տարածքում անասնահամաճարակային իրավիճակի և սանիտարահիգիենիկ կանոնների նկատմամբ վերահսկողությունն իրականացնում է Լիազոր մարմինը»։
	Ընդունվել է։


	· Նախագծի հավելվածի 23-րդ և 24-րդ կետերով սահմանված պահանջները պետք է սահմանվեն օրենքով՝ համաձայն Սահմանադրության 6-րդ հոդվածի 1-ին մասի, իսկ 22-րդ կետում պետք է հղում կատարվի «Սննդամթերքի անվտանգության պետական վերահսկողության մասին» Հայաստանի Հանրապետության օրենքի համապատասխան հոդվածներին:
	Ընդունվել է։


	[bookmark: _Hlk115881571]ՀՀ ֆինանսների նախարարություն
	05 դեկտեմբերի 2023թ․

	
	01/9-2/23661-2023

	Ձեր 21.11.2023թ. N 01/21378-2023 գրությամբ ներկայացված Հայաստանի Հանրապետությունում գյուղատնտեսական կենդանիների շուկաներին ներկայացվող պահանջները և անասնաբուժասանիտարական վերահսկողության կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է։

	 ՀՀ Շրջակա միջավայրի նախարարություն
	17 հունվարի 2024թ

	
		N 1/16․8/209-2024

	· Նախագծի վերնագրում, Նախագծի 1-ին կետում և Նախագծի հավելվածի վերնագրում «պահանջների և» բառերից հետո ավելացնել «դրանց» բառը։
	Ընդունվել է։

	· Նախագծի հավելվածի 5-րդ կետը անհասկանալի է ձևակերպված։ «առցանաց» բառը հավանաբար վրիպակ է, պետք է գրված լիներ «առցանց»։ Անհասկանալի է առցանց առուվաճառքի դեպքում ինչպես է իրականացվելու գյուղատնտեսական կենդանու վաճառքի գործընթացի կազմակերպումը։ Անհրաժեշտ է խմբագրել։
	Ընդունվել է։


	· Հավելվածի 9-րդ կետի 5-րդ ենթակետում շտկել «էլեկտրաէներգի» բառը։
	Ընդունվել է;

	· Առաջարկում եմ խմբագրել Նախագծի հավելվածի 12-րդ կետի 4-րդ ենթակետը՝ առանձնացնելով ախտահանիչներ և կեր նույն տարածքում պահելը։
	Ընդունվել է;

	· Նախագծի հավելվածի 18-րդ կետի «զննումից» բառը անհրաժեշտ է խմբագրել։ Անասնաբուժական վկայական չի կարող ենթարկվել զննման։
	Ընդունվել է։

	· Նախագծի հավելվածի 20-րդ կետը խմբագրման կարիք ունի։ Ու՞մ կողմից են հայտնաբերվում հիվանդ կամ հիվանդության մեջ կասկածվող գյուղատնտեսական կենդանիները և ինչու՞ է կլինիկական զննում իրականացվում Լիազոր մարմնի տեսուչի ցուցումով և հանձանարարությամբ։ Ձևակերպումն անհասկանալի է։ 
	        Ընդունվել է։

	Վարչապետի աշխատակազմի տեսչական մարմինների աշխատանքների համակարգման գրասենյակ
	11 հունվարի 2024թ

	
	N /48․56/1030-2024

	[bookmark: _Hlk141872972]Նախագծի նախաբանում հղում է կատարվում «Կառավարության կառուցվածքի և գործունեության մասին» օրենքի հավելվածի 15-րդ կետին, որով սահմանվում են Էկոնոմիկայի նախարարությանը վերապահված Կառավարության քաղաքականության մշակման հիմնական ոլորտները,  ինչպես նաև՝ «Անասնաբուժության մասին» օրենքի 6-րդ հոդվածի 3-րդ մասին, համաձայն որի՝  Անասնաբուժության ոլորտում Կառավարության լիազորություններն են` օրենքից բխող իրավական այլ ակտերի ընդունումը, մինչդեռ նշված լիազորող նորմերը չեն համապատասխանում իրավական որոշակիության սկզբունքին: 
Այդ առումով անհրաժեշտ է նկատի ունենալ, որ ենթաօրենսդրական նորմատիվ իրավական ակտի նախաբանում նշվում է իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, համաձայն՝ «Նորմատիվ իրավական ակտերի մասին» օրենքի 13-րդ հոդվածի պահանջների: Միաժամանակ, ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ Լիազորող նորմերը պետք է համապատասխանեն իրավական որոշակիության սկզբունքին:
Հաշվի առնելով այն հանգամանքը, որ Նախագծի ընդունման համար բացակայում են իրավական հիմքերը, առաջարկում եմ նախ օրենքով նախատեսել լիազորող նորմ, որից հետո նոր անդրադարձ կատարել գյուղատնտեսական կենդանիների շուկաներին ներկայացվող պահանջների սահմանմանը:
	Ընդունվել է։

	Ինչ վերաբերում է անասնաբուժասանիտարական վերահսկողության կարգը սահմանող դրույթներին, հարկ եմ համարում նշել, որ Նախագծի հավելվածի 3-րդ գլխով սահմանված իրավակարգավորումներով նախատեսվում են վերահսկողական գործառույթներ, այդ թվում նաև՝ պետաիշխանական լիազորություններ (հանձնարարական և ցուցում տալու, հիվանդ կամ հիվանդության մեջ կասկածվող գյուղատնտեսական կենդանիներ հայտնաբերելու դեպքում դրանց վաճառքն արգելելու) ոչ միայն պետական վերահսկողություն իրականացնող անձի (տեսուչի), այլ նաև` շուկան սպասարկող անասնաբույժի համար, ինչը ևս համարում եմ խիստ խնդրահարույց: Ավելին, անգամ տեսուչի պարագայում նշված դրույթները հանդիսանում են օրենքի կարգավորման առարկա, հետևաբար՝ պետք է սահմանվեն բացառապես օրենքով:
	Ընդունվել է։ 


	ՀՀ արդարադատության նախարարություն
	19․03․2024 թ․

	
	/27․3/10758-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1․ «Հայաստանի Հանրապետությունում գուղատնտեսական կենդանիների շուկաներին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի նախաբանում, որպես լիազորող նորմ, հղում է կատարվել «Կառավարության կառուցվածքի և գործունեության մասին» օրենքի հավելվածի 15-րդ կետին, համաձայն որի՝ Էկոնոմիկայի նախարարությունը մշակում և իրականացնում է տնտեսության ճյուղերի, այդ թվում` արդյունաբերության մրցունակության բարձրացման, գործարար միջավայրի բարելավման, արտաքին առևտրի խթանման, արտահանման շուկաների հասանելիության ապահովման և արտահանման զարգացման, ներդրումների խթանման, պետություն-մասնավոր գործընկերության զարգացման, ձեռնարկատիրության խթանման, փոքր ու միջին ձեռնարկությունների զարգացման, զբոսաշրջության, մտավոր սեփականության պահպանության, տարածքային տնտեսական զարգացման, մրցակցային պայմանների բարելավման, որակի ենթակառուցվածքների զարգացման, սպառողների շահերի պաշտպանության համակարգի զարգացման, բուսաբուծության, անասնաբուծության, գյուղատնտեսական մթերքի վերամշակման, անասնաբուժության, բուսասանիտարիայի, պարենային անվտանգության, սննդամթերքի անվտանգության, գիտատեխնիկական ապահովման և խորհրդատվության, գյուղատնտեսության արտադրատեխնիկական սպասարկման, գյուղատնտեսական հողերի մշտադիտարկման, արդյունավետ օգտագործման, մելիորատիվ վիճակի բարելավման ու պահպանման և գյուղատնտեսությանը պետական աջակցության ոլորտներում Կառավարության քաղաքականությունը: Միաժամանակ հղում է կատարվել «Անասնաբուժության մասին» օրենքի 6-րդ հոդվածի 3-րդ մասին, համաձայն որի՝ Կառավարությունը ընդունում է սույն օրենքից բխող այլ իրավական ակտեր: Նշված դրույթներից բխում է, որ դրանցով սահմանված չէ լիազորող նորմ, որը հնարավորություն կտա ՀՀ կառավարությանը սահմանելու գյուղատնտեսական կենդանիների շուկաներին ներկայացվող պահանջները:
Վերոնշյալի կապակցությամբ հարկ է նկատի ունենալ, որ ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոնշյալ դրույթներից բխում է, որ ենթաօրենսդրական նորմատիվ իրավական ակտ ընդունելու համար անհրաժեշտ է օրենքով սահմանված լիազորող նորմ, որի վերաբերյալ հղումը պետք է պարունակի ենթաօրենսդրական նորմատիվ իրավական ակտը: Տվյալ դեպքում, Նախագծի նախաբանում հղում կատարված նորմերը չեն հանդիսանում լիազորող նորմ՝ ՀՀ կառավարության կողմից Հայաստանի Հանրապետությունում գուղատնտեսական կենդանիների շուկաներին ներկայացվող պահանջները սահմանելու  համար, ուստի գտնում ենք, որ Նախագծի ընդունումը հնարավոր է միայն Նախագծի նախաբանում օրենքով սահմանված համապատասխան լիազորող նորմին հղում կատարելու դեպքում:
	Ընդունվել է։


	2. Նախագծով հաստատված հավելվածի (այսուհետ՝ հավելված) 3-րդ կետում «առցանց» բառից հետո առաջարկում ենք լրացնել «եղանակով» բառը:
	Ընդունվել է։

	3․  Հավելվածի 4-րդ կետի 1-ին ենթակետի համաձայն՝ Առցանց էլեկտրոնային հարթակում վաճառողի կողմից ներբեռնվում են հետևյալ տեղեկությունները՝ կենդանու անհատական տվյալները՝ կենդանու տեսակը, սեռը, տարիքը, քաշը, ինչպես նաև տարբերանշանը կամ ականջապիտակի նույնականացման անհատական համարը: «Անասնաբուժության մասին» օրենքի (այսուհետ` օրենք) 20-րդ հոդվածի 2-րդ մասի համաձայն՝ hաշվառման, համարակալման և գրանցման արդյունքում գյուղատնտեսական կենդանիների համար կազմվում են կենդանու անձնագիր, կենդանիների հաշվառման և անասնաբուժական միջոցառումների գրանցամատյաններ, որոնք վարում է համայնքը սպասարկող անասնաբույժը: Նկատի ունենալով, որ կենդանիները պետք է հաշվառված և գրանցված լինեն, որպեսզի հնարավոր լինի իրականացնել դրանց վաճառքը, իսկ հաշվառման, համարակալման և գրանցման արդյունքում կազմվում են կենդանու անձնագրեր, ուստի առաջարկում ենք առցանց էլեկտրոնային հարթակում վաճառողի կողմից ներբեռնել նաև վաճառվող կենդանու անձնագիրը: Բացի այդ, նույն կետի 3-րդ ենթակետն անհրաժեշտ է նախատեսել առանձին կետի տեսքով՝ նկատի ունենալով, որ այն բովանդակային առումով առանձին կարգավորում է, իսկ 4-րդ կետը վերաբերում է այն տեղեկություններին, որոնք պետք է ներբեռնվել էլեկտրոնային հարթակում:
	Ընդունվել է։


	4. Հավելվածի 5-րդ կետի համաձայն՝ Գյուղատնտեսական կենդանիների շուկաները հանդիսանում են անասնահամաճարակային նշանակության կամ անասնաբուժական պետական վերահսկման ենթակա օբյեկտներ։ Վերջիններիս գործունեությունը կազմակերպող անհատ ձեռնարկատերը կամ իրավաբանական անձը պարտավոր է ծանուցել անասնաբուժության ոլորտի վերահսկողություն իրականացնող մարմնին (այսուհետ՝ Լիազոր մարմին)` նշելով գործունեության վայրը: Օրենքի 23-րդ հոդվածի համաձայն՝ Կենդանիների ցուցահանդեսներ և (կամ) մրցույթներ կամ կենդանիների մասնակցությամբ գործունեություն կամ կենդանիների շուկա կազմակերպող ֆիզիկական և իրավաբանական անձինք իրականացվող միջոցառումից առնվազն 7 օր առաջ ծանուցում են լիազոր մարմնին` նշելով գործունեության տեղը և ժամը: Այս կապակցությամբ գտնում ենք, որ նշված կարգավորման մեջ անհրաժեշտ է հստակեցնել, որ անասնաբուժության ոլորտի վերահսկողություն իրականացնող մարմինը իրականացվող միջոցառումից առնվազն 7 օր առաջ պետք է ծանուցվի:
Միաժամանակ, առաջարկում ենք հավելվածում նախատեսել կարգավորումներ ֆիզիկական անձանց վերաբերյալ ևս՝ հաշվի առնելով «Առևտրի և ծառայությունների մասին» օրենքի 5-րդ հոդվածի 2-րդ մասը, համաձայն որի՝ անհատ ձեռնարկատեր չհանդիսացող ֆիզիկական անձանց թույլատրվում է առուվաճառք իրականացնել միայն գյուղատնտեսական արտադրանքի շուկաներում, ավտոտրանսպորտային միջոցների շուկաներում, կենդանիների շուկաներում և տոնավաճառներում (վերնիսաժներում): (…): 
	Չի ընդունվել։
Սույն նախագիծը վերաբերում է միայն գյուղատնտեսական կենդանիներին և նախագծի դրույթներով սահմանված է, որ շուկան մշտական գործող շինություն է, որտեղ կենդանիների առք ու վաճառքը կազմակերպվում է մշտապես։
Համաձայն «Անասնաբուժության մասին» օրենքի 23-րդ հոդվածի գյուղատնտեսական կենդանիների շուկայի գործունեություն ծավալող տնտեսվարողները պարտավոր են լիազոր մարմնին տեղեկացնելու։

	5․ Հավելվածի 21-րդ կետում առաջարկում ենք վերանայել «անհապաղ» ձևակերպումը և հստակ նշել, թե ինչ ժամկետում և եղանակով պետք է իրականացվի ծանուցումը:
	Ընդունվել է։


	6. Հավելվածի 22-րդ կետում հղում է կատարվել «Սննդամթերքի անվտագության պետական վերահսկողության մասին» օրենքի 21-րդ հոդվածի 4-րդ կետին, համաձայն որի՝ Լիազոր մարմնի կողմից իրականացվում է անասնահամաճարակային մշտադիտարկում, մինչդեռ նշված օրենքի վերոնշյալ հոդվածը չի վերաբերում լիազոր մարմնի կողմից իրականացվող անասնահամաճարակային մշտադիտարկմանը, ուստի գտնում ենք, որ նշված կարգավորումն անհրաժեշտ է վերանայել:
	Ընդունվել է։


	Վարչապետի աշխատակազմի տեսչական մարմինների աշխատանքների համակարգման գրասենյակ
	11 ապրիլ 2024թ․

	
	02/16.20/13331-2024

	1․ Նախագծի նախաբանում հղում է կատարվում «Կառավարության կառուցվածքի և գործունեության մասին» օրենքի հավելվածի 15-րդ կետին, որով սահմանվում են Էկոնոմիկայի նախարարությանը վերապահված Կառավարության քաղաքականության մշակման հիմնական ոլորտները, ինչպես նաև՝ «Անասնաբուժության մասին» օրենքի 6-րդ հոդվածի 3-րդ մասին, համաձայն որի՝ Անասնաբուժության ոլորտում Կառավարության լիազորություններն են` օրենքից բխող իրավական այլ ակտերի ընդունումը, մինչդեռ նշված լիազորող նորմերը չեն համապատասխանում իրավական որոշակիության սկզբունքին: 
Այդ առումով անհրաժեշտ է նկատի ունենալ, որ ենթաօրենսդրական նորմատիվ իրավական ակտի նախաբանում նշվում է իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, համաձայն՝ «Նորմատիվ իրավական ակտերի մասին» օրենքի 13-րդ հոդվածի պահանջների: Միաժամանակ, ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ Լիազորող նորմերը պետք է համապատասխանեն իրավական որոշակիության սկզբունքին:
Ինչ վերաբերվում է Էկոնոմիկայի նախարարության պարզաբանմանն առ այն, որ ՀՀ կառավարության 2024 թվականի փետրվարի 8-ի N 176-Ա որոշմամբ հավանության է արժանացել «Անասնաբուժության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության օրենսդրական նախաձեռնությունը, ապա հայտնում եմ, որ «Անասնաբուժության մասին» օրենքում փոփոխություններ և լրացումներ կատարելու մասին» օրենքի նախագիծը Ազգային Ժողովի կողմից դեռևս չի ընդունվել, հետևաբար՝ առաջարկում եմ նախագծին անդրադարձ կատարել վերոգրյալ օրենքի նախագծի ընդունումից հետո։
	Ընդունվել է։

	2․ Նախագծի հավելվածի 1-ին կետով սահմանվում է իրավակարգավորում առ այն, որ նախագիծը կարգավորվում է գյուղատնտեսական կենդանիների շուկային ներկայացվող պահանջները, ինչպես նաև դրանց անասնաբուժասանիտարական վերահսկողության հետ կապված հարաբերությունները: Վերոգրյալի համատեքստում հարկ եմ համարում նշել, որ նշված դրույթը հակասում է «Նորմատիվ իրավական ակտերի մասին» օրենքի 12-րդ հոդվածի 1-ին մասի իրավակարգավորմանը, այն է՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, հետևաբար՝ առաջարկում եմ Նախագծի հավելվածի 1-ին կետից հանել «ինչպես նաև դրանց անասնաբուժասանիտարական վերահսկողության հետ կապված հարաբերությունները» բառերը, ինչպես նաև Նախագծի ամբողջ տեքստից հանել վերահսկողությանը վերաբերող իրավակարգավորումները:
Ինչ վերաբերվում է անասնաբուժասանիտարական վերահսկողության կարգը սահմանող դրույթներին, հարկ եմ համարում նշել, որ Նախագծի հավելվածի 3-րդ գլխով սահմանված իրավակարգավորումներով նախատեսվում են վերահսկողական գործառույթներ, այդ թվում նաև՝ պետաիշխանական լիազորություններ, օրինակ՝ հիվանդ կամ հիվանդության մեջ կասկածվող գյուղատնտեսական կենդանիներ հայտնաբերելու դեպքում դրանց վաճառքն արգելելու, ոչ միայն պետական վերահսկողություն իրականացնող անձի (տեսուչի), այլ նաև` շուկան սպասարկող անասնաբույժի համար, ինչը ևս համարում եմ խիստ խնդրահարույց: Ավելին, անգամ տեսուչի պարագայում նշված դրույթները հանդիսանում են օրենքի կարգավորման առարկա, հետևաբար՝ պետք է սահմանվեն բացառապես օրենքով: Միաժամանակ, վերոնշված գլխում սահմանվում եմ անասհամամաճարակային մշտադիտարկում իրականացնելու իրավակարգավորումներն, որոնք ևս հանդիսանում են օրենքի կարգավորման առարկա: Հետևաբար, հիմք ընդունելով վերոգրյալն՝ առաջարկում եմ նշված իրավակարգավորումները Նախագծից հանել:
	Ընդունվել է։


	3․ Հայտնում եմ նաև, որ «Առևտրի և ծառայությունների մասին» օրենքի (այսուհետ՝ Օրենք) 17-րդ հոդվածի իրավակարգավորման համաձայն՝ առևտրի և ծառայությունների ոլորտում Օրենքի պահանջների կատարման նկատմամբ հսկողությունը, այդ թվում նաև՝ կենդանիների շուկաներին ներկայացվող պահանջների պահպանման նկատմամբ՝ վերապահված է տեղական ինքնակառավարման մարմիններին: 
Բացի այդ, Նախագծի հավելվածի 3-րդ կետով նախատեսվում է  իրավակարգավորում առ այն, որ գյուղատնտեսական կենդանիների առուվաճառք թույլատրվում է իրականացնել նաև առցանց եղանակով: Վերոնշված իրավակարգավորումը խնդրահարույց է ոչ միայն վերահսկողության, այլ նաև Օրենքի իրավակարգավորումների տեսանկյունից, համաձայն որոնց՝ կենդանիների շուկաները հանդիսանում են առևտրի իրականացման վայրեր, որտեղ իրականացվում է կենդանի կենդանիների առուվաճառք: Վերոգրյալ օրենքի 9-րդ հոդվածի 19-րդ մասի համաձայն՝ կենդանի կենդանիների վաճառքն իրականացվում է միայն կենդանիների շուկաներում և առանձնացված առևտրի օբյեկտներում: Բացի այդ, Օրենքով հստակ սահմանվում են նաև  կենդանիների շուկաներին ներկայացվող պահանջներ, մասնավորապես՝ կենդանիների շուկաները պետք է լինեն ցանկապատված, այցելուների և տրանսպորտային միջոցների համար նախատեսված առանձին մուտքերով, փոխադրամիջոցների անիվների ախտահանման համապատասխան հարմարություններով, կենդանիների բեռնման և բեռնաթափման հարթակով և այլ: Հետևաբար՝ հիմք ընդունելով վերոգրյալն, ինչպես նաև առցանց եղանակով կենդանիների վաճառք իրականացնելու օրենսդրական իրավակարգավորման բացակայությունն՝ առաջարկում եմ առցանց եղանակով իրականացվող գյուղատնտեսական կենդանիների վաճառքին վերաբերող իրավակարգավորումները Նախագծից հանել:

	Ընդունվել է։
 



	ՀՀ վարչապետի աշխատակազմի իրավաբանական վարչություն

	11 ապրիլի 2024 թ․

	
	02/16.20/13331-2024

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
	Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը
	Ընդունվել է։


	Վարչապետի աշխատակազմի տեսչական մարմինների աշխատանքների համակարգման գրասենյակ
	22 հուլիսի 2024 թ

	
	02/16.20/24433-2024

	Նախագծի հավելվածի 1-ին կետով սահմանվում է իրավակարգավորում առ այն, որ նախագիծը կարգավորվում է գյուղատնտեսական կենդանիների շուկային ներկայացվող պահանջները, ինչպես նաև դրանց անասնաբուժասանիտարական վերահսկողության հետ կապված հարաբերությունները: Վերոգրյալի համատեքստում հարկ եմ համարում նշել, որ նշված դրույթը հակասում է «Նորմատիվ իրավական ակտերի մասին» օրենքի 12-րդ հոդվածի 1-ին մասի իրավակարգավորմանը, այն է՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, հետևաբար՝ առաջարկում եմ Նախագծի հավելվածի 1-ին կետից հանել «ինչպես նաև դրանց անասնաբուժասանիտարական վերահսկողության հետ կապված հարաբերությունները» բառերը, ինչպես նաև Նախագծի ամբողջ տեքստից հանել վերահսկողությանը վերաբերող իրավակարգավորումները: Վերոնշվածը բխում է նաև Նախագծի իրավական հիմք հանդիսացող «Անանսաբուժության մասին» օրենքի 6-րդ հոդվածի 1-ին մասի 34-րդ կետի տրամաբանությունց, համաձայն որի՝ Կառավարության լիազորությունն է գյուղատնտեսական կենդանիների շուկաներին ներկայացվող պահանջների սահմանումը:

	Ընդունվել է։

	Նախկինում Գրասենյակի արտահայտած դիրքորոշումն առ այն, որ  «Առևտրի և ծառայությունների մասին» օրենքի (այսուհետ՝ Օրենք) 17-րդ հոդվածի իրավակարգավորման համաձայն՝ առևտրի և ծառայությունների ոլորտում Օրենքի պահանջների կատարման նկատմամբ հսկողությունը, այդ թվում նաև՝ կենդանիների շուկաներին ներկայացվող պահանջների պահպանման նկատմամբ՝ վերապահված է տեղական ինքնակառավարման մարմիններին, չի ընդունվել հետևյալ պատճառաբանությամբ՝ «Անասնաբուժության մասին» օրենքի 3-րդ հոդվածի 1-ին մասի 37-րդ կետի համաձայն կենդանիների շուկաները համարվում են անասնահամաճարակային նշանակության կամ անասնաբուժական պետական վերահսկման ենթակա օբյեկտներ։ «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 4-րդ կետի համաձայն պետական վերահսկողություն իրականացնող պաշտոնատար անձանց իրավունքների ու պարտականությունների մեջ է մտնում շուկաներում մշտադիտարկում կատարելը։ Վերոգրյալի համատեքստում շարունակում է արդիական մնալ նույն պահանջների նկատմամբ տեղական ինքնակառավարման մարմինների կամ Տեսչական մարմնի կողմից վերահսկողության իրականացման տարանջատման հարցը:

	Ընդունվել է։

	Բացի այդ, Նախագծի հավելվածի 3-րդ կետով նախատեսվում է  իրավակարգավորում առ այն, որ գյուղատնտեսական կենդանիների առուվաճառք թույլատրվում է իրականացնել նաև առցանց եղանակով: Վերոնշված իրավակարգավորումը խնդրահարույց է ոչ միայն վերահսկողության, այլ նաև Օրենքի իրավակարգավորումների տեսանկյունից, համաձայն որոնց՝ կենդանիների շուկաները հանդիսանում են առևտրի իրականացման վայրեր, որտեղ իրականացվում է կենդանի կենդանիների առուվաճառք: Վերոգրյալ օրենքի 9-րդ հոդվածի 19-րդ մասի համաձայն՝ կենդանի կենդանիների վաճառքն իրականացվում է միայն կենդանիների շուկաներում և առանձնացված առևտրի օբյեկտներում: Բացի այդ, Օրենքով հստակ սահմանվում են նաև  կենդանիների շուկաներին ներկայացվող պահանջներ, մասնավորապես՝ կենդանիների շուկաները պետք է լինեն ցանկապատված, այցելուների և տրանսպորտային միջոցների համար նախատեսված առանձին մուտքերով, փոխադրամիջոցների անիվների ախտահանման համապատասխան հարմարություններով, կենդանիների բեռնման և բեռնաթափման հարթակով և այլ: Հետևաբար՝ հիմք ընդունելով վերոգրյալը, ինչպես նաև առցանց եղանակով կենդանիների վաճառք իրականացնելու օրենսդրական իրավակարգավորման բացակայությունն՝ առաջարկում եմ առցանց եղանակով իրականացվող գյուղատնտեսական կենդանիների վաճառքին վերաբերող իրավակարգավորումները Նախագծից հանել:

	Ընդունվել է։

	Վարչապետի աշխատակազմի տեսչական մարմինների աշխատանքների համակարգման գրասենյակ
	Աշխատանքային կարգով

	1․ Նախագծի հավելվածի 3-րդ կետով սահմանվում է, որ գյուղատնտեսական կենդանիների առուվաճառքին ներկայացվող պահանջների կատարման նկատմամբ հսկողությունը իրականացնում են տեղական ինքնակառավարման մարմինները՝ համաձայն «Առևտրի և ծառայությունների մասին» օրենքի: Վերոգրյալի համատեքստում կարծում եմ, որ նշված իրավակարգավոումը Նախագծով սահմանելու անհրաժեշտությունը բացակայում է, հիմք ընդունելով այն հանգամանքը, որ նշված դրույթը հանդիսանում է օրենքի կարգավորման առարկա:
	Ընդունվել է։

	2․ Նախագծի հավելվածի 7-րդ կետում հղումներ են կատարվում այլ իրավական ակտերին, մասնավորապես՝ նշվում է, որ գյուղատնտեսական կենդանիների շուկայում գյուղատնտեսական կենդանին վաճառվում է Կառավարության 2024 թվականի մայիսի 30-ի 818-Լ որոշման դրույթների կիրարկման պարտադիր առկայության դեպքում: Հիմք ընդունելով վերոգրյալը՝ իրավական որոշակիության ապահովման և տարընթերցումներից խուսափելու նպատակով առաջարկում եմ հղում կատարելու փոխարեն Նախագծով հստակ սահմանել այն պահանջները, որոնց  կատարումը պարտադիր է գյուղատնտեսական շուկաներում կենդանիների վաճառքի համար, հատկապես, երբ մեջբերված իրավական ակտն իր բնույթով լոկալ է:
	Ընդունվել է։

	3․ Նախագծի հավելվածի 14-րդ կետն ունի խմբագրման կարիք, քանի որ սահմանված իրվակարգավորումից կարելի է հետևություն անել, որ անասնաբույժի միակ լիազորությունն է  գրանցամատյանի վարումը, մինչդեռ «Անասնաբուժության մասին» օրենքով անասնաբույժն ունի նաև պարտականություններ:
	Ընդունվել է։

	4․ Նախագծի հավելվածի 16-րդ կետով սահմանվում է իրավակարգավորում առ այն, որ գյուղատնտեսական շուկան բնակավայրերից պետք է հեռու լինի առնվազն 100 մետր: Վերոգրյալի պարագայում պարզաբանման կարիք ունի «բնակավայր»  հասկացությունը, մասնավորապես՝ որն է հանդիսանում բնակավայր, ինչպե՞ս են  սահմանագծվելու դրանց սահմանները, որից և հաշվարկվելու է համապատասխան հեռավորությունը:
	Ընդունվել է։


	5․ Նախագծի ընդունման իրավական հիմք  է հանդիսանում «Անանսաբուժության մասին» օրենքի 6-րդ հոդվածի 1-ին մասի 34-րդ կետը՝ համաձայն որի, Կառավարության լիազորությունն է գյուղատնտեսական կենդանիների շուկաներին ներկայացվող պահանջների սահմանումը: «Անասնաբուժության մասին» օրենքի 3-րդ հոդվածի 1-ին մասի 37-րդ կետի համաձայն՝ կենդանիների շուկաները համարվում են անասնահամաճարակային նշանակության կամ անասնաբուժական պետական վերահսկման ենթակա օբյեկտներ, որտեղ «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 4-րդ կետի համաձայն՝  կարող է իրականացվել ստուգում, դիտարկում կամ անասնահամաճարակային մշտադիտարկում։ Վերոգրյալի համատեքստում շարունակում է արդիական մնալ նույն պահանջների՝ այն է, գյուղատնտեսական կենդանիների շուկաներին ներկայացվաղ պահանջների նկատմամբ տեղական ինքնակառավարման մարմինների և Տեսչական մարմնի կողմից վերահսկողության իրականացման տարանջատման հարցը՝ օրենքով:
	Ընդունվել է։

	6․ Հաջորդիվ, հիմք ընդունելով նախորդ կետի դիտարկումը և այն, որ Նախագծի կարգավորմման առարկա է հանդիսանում գյուղատնտեսական կենդանիների շուկաներին նեկայացվող պահանջների սահմանումը՝ առաջարկում եմ Նախագծում տեսչական մարմնի վերահսկողությանը վերաբերող իրավակարգավորումները՝ 22-24-րդ կետերը, առհասարակ հանել:
	Ընդունվել է։

	Վարչապետի աշխատակազմի տեսչական մարմինների աշխատանքների համակարգման գրասենյակ

	1․ Նախագծի հավելվածի 6-րդ կետով սահմանվում է, որ «Գյուղատնտեսական կենդանիների շուկաների կառուցման թույլտվությունը տրամադրվում է ՀՀ քաղաքաշինության կոմիտեի նախագահի 2024 թվականի փետրվարի 1-ի «Արտադրական և հասարակական նշանակության շենքերի ու շինությունների սանիտարապաշտպանական գոտիներ և սանիտարական դասակարգում» Հայաստանի Հանրապետության շինարարական նորմեր N 06-Ն հրամանի (այսուհետ նաև՝ Հրաման) հավելվածի համաձայն՝ 
1) 127-րդ կետի 4-րդ ենթակետի զ) պարբերության «կենդանիների պահման տնտեսություններ (խոզանոցներ, կովանոցներ, բուծարաններ, ձիանոցներ) 50-ից 100 գլխաքանակով» համարվում են IV-րդ դասի արտադրական օբյեկտներ և 116-րդ կետի 4-րդ ենթակետով սահմանված է «չորրորդ (IV) դասի արդյունաբերական օբյեկտներ և արտադրություններ» սանիտարապաշտպանական գոտիների կողմնորոշիչ չափն է 100 մ,
2) 127-րդ կետի 5-րդ ենթակետի բ) պարբերության՝ «կենդանիների պահման տնտեսություններ (խոզանոցներ, կովանոցներ, բուծարաններ, ձիանոցներ) մինչև 50 գլխաքանակով» համարվում են V-րդ դասի արտադրական օբյեկտներ և 116-րդ կետի 5-րդ ենթակետով սահմանված է «հինգերորդ (V) դասի արդյունաբերական օբյեկտներ և արտադրություններ» սանիտարապաշտպանական գոտիների կողմնորոշիչ չափն է 50 մ։»:
Վերոգրյալի համատեքստում պարզաբանման կարիք ունի կենդանիների շուկաները IV-րդ  և V-րդ դասի արտադրական օբյեկտներին դասելը և համապատասխանաբար՝ 50մ. և 100մ. սանիտարապաշտպանական գոտու կողմնորոշիչ չափ սահմանելը, հիմք ընդունելով այն հանգամանքը, որ «Անասնաբուժության մասին» օրենքի 3-րդ հոդվածի 1-ին մասի 37-րդ կետի համաձայն՝ գյուղատնտեսական կենդանիների շուկաները հանդիսանում են անասնահամաճարակային նշանակության կամ անասնաբուժական պետական վերահսկման ենթակա օբյեկտներ, իսկ Հրամանի իրավակարգավորումներում կենդանիների շուկաների վերաբերյալ որևէ դասակարգում որպես արտադրական օբյեկտ բացակայում է:
	Ընդունվել է։
Տրվում է պարզաբանում։
Սույն թվականի հոկտեմբերի 15-ին Էկոնոմիկայի նախարարության N 02/20825 գրությամբ Հայաստանի Հանրապետության քաղաքաշինության կոմիտե՝ ՀՀ քաղաքաշինության կոմիտեի նախագահի 2024 թվականի փետրվարի 1-ի «Արտադրական և հասարակական նշանակության շենքերի ու շինությունների սանիտարապաշտպանական գոտիներ և սանիտարական դասակարգում» Հայաստանի Հանրապետության շինարարական նորմեր N 06-Ն հրամանում կատարել լրացում՝ սահմանելով նաև գյուղատնտեսական կենդանիների շուկաներին վերաբերող սանիտարապաշտպան գոտու հեռավորությունը բնակավայրից։




